
எளிதாக அமைகின்றது. இராக்கெட்டின் பக்கங்கள் வழுவழுப்பாகவும் உருளை வடிவமாகவும் உள்ளன. இராக்கெட்டு செய்யப்பெறும் உலோகம் இலேசானதாகவும், உறுதியுடையதாகவும், எளிதில் உருகக்கூடாததாகவும் பிரத்தியேகமான முறையில் தயாரிக்கப்பெறுகின்றது. இன்றைய நிலையில் இராக்கெட்டுகள் யாவும் இந்த உருளை வடிவத்தையே கொண்டுள்ளன; இந்த வடிவம் நடைமுறையிலும் நன்றாகவே உள்ளது. எதிர்காலத்தில் இராக்கெட்டுகளின் வடிவம் மாறினும் மாறலாம்.

வான்வெளியில் செல்லும் இராக்கெட்டுகள் யாவும் மிகப் பெரியவை. அவை ஒரு வீட்டைவிடப் பெரியனவாக உள்ளன. பெரும்பாலான இராக்கெட்டின் பகுதி எரி பொருளாலும் (Fuel) ஆக்ஸிஜனாலும் நிரப்பப்பெறுகின்றது. வான்வெளியில் செல்லும் இராக்கெட்டுகள் ஏராளமான தூரத்தைக் கடந்து பிரயாணம் செய்யவேண்டும். ஆகவே, அது வான்வெளியில் தள்ளப்பெறுவதற்கு ஏராளமான வாயுவினை எடுத்துக்கொள்ளுகின்றது. இந்த அளவு வாயுவினை உண்டாக்குவதற்கு ஏராளமான எரிபொருளும் ஆக்ஸிஜனும் தேவைப்படுகின்றன.

இருபதாவது நூற்றாண்டின் இறுதிவரையிலும் செய்யப்பெற்ற இராக்கெட்டுகளில் வெடிமருந்தே (Gun powder) பயன்படுத்தப் பெற்றது. வெடிமருந்தில் ஆக்ஸிஜன் உள்ளது. ஆகவே, அது நன்றாக எரிகின்றது. ஆனால், வெடிமருந்து மிகத் திறமை வாய்ந்த எரி பொருளன்று. ஒழுங்கற்ற நிலையில் அது செயற்படுவதால் அதனை நம்பகமான எரிபொருளாகக் கொள்வதற்கில்லை.

இனி, இராக்கெட்டினுள்ளே எரிபொருள், ஆக்ஸிஜன் இவை எங்ஙனம் அமைக்கப்பெறுகின்றன என்பதைக்

		 இப்பக்கம் கடைசியாக 22 ஆகத்து 2021, 08:38 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

